Odbor za praćenje usklađenosti i provedbe Aarhuske konvencije
Aarhus Convention Compliance Committee (ACCC)

Član 15. Aarhuske konvencije koji se odnosi na pristup informacijama, učešće javnosti u donošenju odluka i pristup pravosuđu u okolišnim stvarima, zahtjeva od stranaka da uspostave mehanizme u kojima bi se bez sukoba i sudskih sporova, na savjetodavan način ispitali usklađenost i provedba Aarhuske konvencije. 
Mehanizam ispitivanja usklađenosti i praćenja provedbe Aarhuske konvencije može biti pokrenut na četiri načina:
a) Stranka (zemlja potpisnica konvencije) može podnijeti prijavu o usklađenosti i provedbi konvencije od strane druge stranke;
b) Stranka može podnijeti prijavu u vezi vlastite usklađenosti i provedbe konvencije;

c) Skretarijat može izdati uputu Odboru za praćenje usklađenosti i provedbe Aarhuske konvencije (ACCC)
d) Članovi javnosti (privatne osobe i nevladine organizacije) mogu se pismeno obratiti Odboru u vezi usklađenosti i provedbe konvencije od strane određene stranke.

Mehanizam za praćenje usklađenosti i provedbe Aarhuske konvencije je jedinstven okolišni zakon, budući da dozvoljava članovima javnosti da pismeno iznesu svoju zabrinutost o usklađenosti i provedbi konvencije, direktno odboru sastavljenom od međunarodnih stručnjaka, ili tzv. Odboru za praćenje usklađenosti i provedbe Aarhuske konvencije, koji ima mandat da ispita meritornost svakog slučaja. Doduše, komitet ne izdaje obavezujuće odluke, nego preporuke MoP-u , ili u nekim slučajevima, direktno pojedinačnim strankama.

Odbor za usklađenost i praćenje provedbe Aarhuske konvencije se sastoji od devet osoba, koji su građani stranaka ili zemalja potpisnica Konvencije
	Predsjedavajući:
	g. Jonas Ebbesson (Švedska)



	Dopredsjedavajući:
	g.Alexander Kodjabashev (Bugarska) 


	Članovi:
	g. Pavel Černý (Češka)

g. Ion Diaconu (Rumunija)

g. Heghine Hakhverdyan (Armenija)

gđa. Ellen Hey (Holandija)

g. Jerzy Jendrośka (Poljska)

g. Gerhard Loibl (Austrija)

gđa. Dana Zhandaeva (Kazahstan)



Sekretarijat
Uloga Sekretarijata Odbora za praćenje usklađenosti i provedbe Aarhuske konvencije je da informiše Odbor o svim prijavama koje primi i da dostavi te prijave istovremeno i Odboru i stranci koja je u pitanju.

Upute Sekretarijata
U skladu sa paragrafom 17 aneksa Odluci I/7, donešenoj na prvoj sesiji sastanka potpisnica Aarhuske konvencije, kada sekretarijat, posebno nakon razmatranja izvještaja koji su podnešeni u skladu sa pravilima izvještavanja utvrđenih Konvencijom, ustanovi stanje moguće neusklađenosti ili nesprovođenja Konvencije od strane stranke, koja je potpisivanjem konvencije stekla i obaveze, on može zatražiti od stranke da je opskrbi informacijama o predmetu. U koliko ne bude odgovora, a stvar ne bude riješena u roku od tri mjeseca, ili u dužem roku (ako to zahtjevaju okolnosti), ali ne dužem od šest mjeseci, Sekretarijat će predati predmet Odboru, koji će ga razmotriti što je prije moguće.
Nevladine organizacije i Odbor za praćenje usklađenosti i provedbe Aarhuske konvencije
Odlučujuća uloga nevladinih organizacija u pisanju Konvencije, kao i uloga koju sada imaju u njenoj implementaciji je priznata, imeđu ostalog, i člankom 2, paragrafima 4 i 5 Konvencije. Nevladine organizacije, kao i svaki drugi član javnosti, mogu pokrenuti mehanizam za praćenje usklađenosti i provedbe Aarhuske konvencije, prema paragrafu 18 aneksa Odluke I/7. Civilno društvo može u velikoj mjeri doprinijeti nastojanjima Odbora da dođe do informacija.

Ko se može pismeno obratiti Odboru, kada i na koji način?

Svaki član javnosti, ili svaka privatna i pravna osoba, može se pismeno obratiti Odboru. Osoba ne mora biti državljanin/ka stranke u predmetu, ili, u slučaju pravne osobe, ne mora imati sjedište na teritoriji stranke u predmetu. Pismeni podnesak bi trebao nositi osnovne informacije (ime, prezime i kontakt detalje) o identitetu osobe koja se obraća Odboru, bilo da se radi o osobi ili organizaciji.

Pismeni podnesak bi trebao jasno naznačiti stranku-državu potpisnicu Konvencije (stranka u predmetu), čija usklađenost i sprovedba Konvencije je predmet pismenog podneska. Preporučuje se obraćanje Odboru na engleskom jeziku; ne postoji neki određeni formular, ali preporučujemo da osoba koja se obraća Odboru slijedi primjer iz Aneksa I.
Pismeni podnesak bi trebao sadržavati informaciju o mogučim pravnim lijekovima (tačno navesti imena institucija koje su ih izrekle) izrečenim u predmetnoj zemlji, kao i eventualnim rezultatima. Ako ništa nije poduzeto, trebao bi se navesti i razlog zašto (npr. moguće je i da osoba nije imala pristup pravnom lijeku, zbog velikih troškova postupka). Također, svi dokumenti koji se tiču predmeta, posebno sudski ili administrativni, bi trebali biti poslani kao prilog prijavi.

Prijave se šalju na Odbor, ali preko Sekretarijata na slijedeću adresu:


Secretary to the Aarhus Convention
United Nations Economic Commission for Europe

Environment and Human Settlement Division

Room 332, Palais des Nations

CH-1211 Geneva 10, Switzerland

Telefon: +41 22 917 2384

Fax: +41 22 917 0634

E-mail: public.participation@unece.org
Naznačiti:

“Communication to the Aarhus Convention’s Compliance Committee”
Preporučuje se slanje prijava sa popratnim dokumentima e-mailom. Također, potrebno je poslati i fizičku kopiju dokumenata Sekretarijatu.

Za dalje informacije o Odboru za praćenje usklađenosti i provedbe Aarhuske konvencije,i procedurama ,kliknite ovdje (hyperlink)  www.unece.org/env/pp/compliance.htm.
Lista sastanaka Odbora , kilnite ovdje (hyperlink) http://www.unece.org/env/pp/ccmeetings.html
